
Qəsidə 

Yayılıb һәг tәrәfә şöhrәti Heydәr babanın,  

Gedir hәr yanda şirin söhbәti Heydәr babanın. 
 
Kiçiyin dә, böyüyün dә әn әziz insanıdır,  
Vardır hәr qәlbdә dәrin hörmәti Heydәr babanın. 
 
Atatürk sanki, bu dünyaya gәlibdir tәzәdәn, 
Bunu tәsdiq elәdi surәti Heydәr babanın. 
 
Yaradıb xeyli zamandan bәri atәşkәsi o, 
Susdurub topları da, qüdrәti Heydәr babanın. 
 
Lissabonda elә bir şanlı zәfәr çaldı ki, o,  
Etdi heyran hamını cürәti Heydәr babanın. 
 
Satqını, xaini ifşa elәyәrdi hәmişә,  
Vardı о kәslәrә çox nifrәti Heydәr babanın. 
 
Necә Antey güc alırdı anası torpaqdan, 
Elәcә, xalqı idi qüvvәti Heydәr babanın. 
 
Çox sevәrdi elmi, incәsәnәt alәmini,  
Şeirә lap başqa idi rәğbәti Heydәr babanın. 
 
Alimi, şairi, çox aqili heyrәtdә qoyub, 

Нәг kiçik bir sözünün hikmәti Heydәr babanın. 

 
Bir kitabdır, oxuyub biz onu dәrk etmәliyik, 
Bәnzәyir mәktәbә şәxsiyyәti Heydәr babanın. 
 
Geriyә dönmәlidir, zәbt olunan torpaqlar,  
Bu idi fikri, qәrarı qәti Heydәr babanın. 
 
Günü-gündәn boy atıb, yurdumuz olduqca abad,  
Gül açır arzuları, niyyәti Heydәr babanın. 
 
Öz gözәl ömrünü, öz xalqına qurban dedi o, 
Oldu axırda bu da qismәti Heydәr babanın. 
 
Ən böyük şah әsәridir "Bakı-Tbilisi-Ceyhan",  
Bizi mәşhur elәdi bu "Xәtti" Heydәr babanın. 
 
Günәşin zәrrәsitәk qızıl hәrflәrlә bu gün, 
Yazılıb tarixә hәr xidmәti Heydәr babanın. 
 
Qaldırıb göylәrә üçrәngli zәfәr bayrağını,  
Gedir ağ günlәrә bax, millәti Heydәr babanın. 
 
Nә qәdәr ki, qoca dünya yaşayır, vardır hәyat  
Duracaq dağ kimi bu dövlәti Heydәr babanın. 

Sәn dә Mir Sabir, qәlbәn sevinib fәxr elә ki, 
Şeirinә oldu bәzәk söhbәti Heydәr babanın. 

